
Sjúrður Hildarson Hoydal

Í døgunum 27. 28. og 29. desem­
ber skal føroyska U17-lands­
liðið hjá dreingjum aftur royna 
seg í altjóða kapping. Sigurin í 
European Open í summar gav 
afturljóð í hondbóltsheiminum, 
og liðið valdi at taka av inn­
bjóðingini til týsku kappingina, 
Sparkassen Cup.

- Eg haldi vit vórðu bodnir 
til tríggjar ella fýra altjóða 
kappingar, sigur Mark Marcher, 
ið saman við Juliani Johansen 
er venjari hjá føroysku dreingj­
unum.

At tað júst gjørdist Spar­
kassen Cup var, at tann inn­
bjóðingin kom skjótt, og tað tí 
gjørdist lættari at fyrireika.

- Harafturat er góðskan 
í hesi kappingini góð, sigur 

HONDBÓLTUR

GULLDREINGIRNIR 
TIL REIÐAR TIL 
TÝSKLANDSFERÐ
Eftir sigurin í European Open í summar 
er føroyska U17-landsliðið hjá dreingjum 
boðið til kapping í Týsklandi millum 
jól og nýggjár. Hóast mótstøðan telur 
lond sum Ísland og Týskland, snýr 
tað seg fyrst og fremst um at fyrireka 
seg til EM-kapping í summar

Føroyska U17-landsliðið hjá dreingjum eftir sigurin á Svøríki í finaluni í European Open í summar Mynd: Harald Bjørgvin

Elias Ellefsen á Skipagøtu hevur stríðst við skaðar í heyst, men venjararnir vænta at spælskiparin er til reiðar


